
14. Or.AHT! GELDITU KONTZERTUA

UDAJOLAS, IZEN-EMATEA ZABALIK

KONTRIBUZIOA ORDAINTZEKO GARAIA 5. Or.

7. Or.

10. Or.SAGARDO EGUNA, IRUDITAN

Albistea iruditan

Komunetik

atera ezinik

Komunean sartu eta gero ezin
atera. Hori gertatu zen pasa
den asteburuan Zubietako

frontoi ondoko komunetan.
Argazkian ikus daitekeenez, suhiltzai-
leek komuneko atea desmontatu
behar izan zuten, emakume bat
barruan geratu zelako atera ezinda.
Zubietako berriemaileak adierazi
digunez, “komuneko ateekin ez dugu
atarramendu onik Zubietan, gero eta
xelebrekeria gehiago gertatzen ari
dira”. Zubietako gaztetxoek adi-adi jarraitu zituzten suhiltzaileen lanak.

NEREA ZINKUNEGI

Ziztu bizian pasa da Bordatxoko errotondan gora
eta atzeko gurpilaz espaloia ukitu du arrasto

beltza utziz izkinan. Desorekatu egin da autoa eta bel-
durtu egin da barruko mutil gaztea segundo batez,
irribarre estuan nabarmendu zaio pasaeran, eta
Bordatxoko terrazan eserita gaudenoi ere irribarrea
estutu zaigu eta antzeko beldurra sentitu dugu bat-
batean. Ostia! Nola liteke!

Adrenalina aztoratzen du abiadurak, dudarik ez
dago horretan, nahi eta nahi ez, gustuz edo hala beha-
rrez autoa egunero erabiltzen dugunok zer den hori
ondotxo dakigu. Baina joño, karreteran, errepidean,
zerraldo geratzea baina gauza tristeagorik ba al da?

Mugitzeko tresna bat besterik ez da autoa, hona eta
hara daramaguna, kapritxoz, komodidadez edo hala
beharrez, eta kitto!

Izan ditzake sekulako gurpilak, ukuilua bete zaldi,
trakzioa han eta hemen, kaobazko salpikaderoa, euri
tanta sentitu orduko martxan jartzen den parabrisa,

argi automatikoak, hizketan egiten duena inkluso,
GPSaz bide zuzena hartzen duena… Baina katxarro
bat besterik ez da, azken finean kotxea, ditxosozko
autoa. Geuk daramagun tresna, ibilgailua, eta ez, inora
magiaz garamatzan automata.

Pasatzen zaizkigu kotxe aurretik umeak, amonak,
zakurrak, astoak, eta trenbide gainetik ere pasatzen
gara kotxez, Txokoalden adibidez, eta nola pasatzen
gara… Ke pasada!

Eta Usurbil ez da Jarama, txikito, ezta Montmeló
ere! Eta Fernando Alonsok adina ez dakizu txofertzan,
ni mutxo menos, tronboak, zure ustetan, txukun antze-
an egiten dituzun arren.

Hemeretzi urte bete berriak dituzu, edo hogei, zer
inporta dio hogeita lau badira ere! Aurretik eramango
duzu parean tokatzen zaizuna, zeren eta, ziztu bizian
pasa zara Bordatxo pareko errotondan gora, eta atzeko
gurpilaz espaloia ukitu duzu arrasto beltza utziz izki-
nan.

A i t o r  L a n d a l u z e  -  L u i s  A r a n a l d e  -  A r i t z  G o r r i t i  -  I m a n o l  U b e d a  -  Ne r e a  Z i n k u n e g i - I d o i a  To r r e g a r a i  -  J o x e  P i ñ a s  -  Un a i  A g i r r e  

Pasaeran beldurrezko 

irribarre estua nabarmendu zaizu

IKA MIKA ATALERAKO IDATZIAK GEHIENEZ 2.000 KARAKTERE IZANGO DITU. ALE BAKOITZEAN EZ DIRA BI IKA-MIKA BAINO GEHIAGO

ARGITARATUKO. IKA-MIKA BAT BAINO GEHIAGO IRISTEN BADA, NOAUA!k IDATZI HORIETAKO BAT HURRENGO ALE BATEAN ARGITARATZEKO

ESKUBIDEA IZANGO DU. NOAUA!k ez du bere gain hartzen IKA MIKA atalean adierazitako esanen eta iritzien erantzunkizunik. 
Hurrengo alea: maiatzak 30.   Idatzia ekartzeko azken eguna: maiatzak 26.

Ziklomotorren azterketa 

teknikoa egiteko bi aukera izango dira

Lege berriaren arabera, hiru
urte baino gehiago dituzten

ziklomotorrek derrigorrez egin
behar dute azterketa. Bi egunetan
izango da azterketa tekniko hori egi-
teko aukera Usurbilen: maiatzaren
22an eta 29an. Baina azterketa pasa
aurretik, txanda eskatu behar da
Udaltzaingora deituz, 943 361 112.

Ziklomotorrek, 50 z.k. baino
gutxiago dituen eta 45 k./o. abiadura
gainditzen ez duten bi gurpileko ibil-
gailuek,  Ibilgailuen Azterketa
Teknikoa (IAT) derrigorrez pasa
behar dute.

Inora joan gabe, herrian bertan
egin ahal izango da azterketa tekniko
hori. IAT-ITV delako estazio mugi-
kor bat hurbilduko baita Askatasuna
plazara, asteazkeneko azoka egiten

den aterpera. 

Bi egunez: maiatzaren 22an
edo maiatzaren 29an

Bi egun ahalbidetu dira: maiatza-
ren 22a eta maiatzaren 29a, hain
zuzen,  9:00etatik 14:30ak arte.
Baina azterketa pasa baino lehen, zita
eskatu behar da. Udaltzaingora deitu,
943 361 112, eta telefonoz emango
zaizu motorraren errebisioa egiteko
txanda. 

Txanda eskatzeko,
Udaltzaingora deitu behar da
Udaltzaingora deitzeko, ordutegia

ere goizez: 8:30etik 14:30ak bitartean.
Eta kontuan izan, 22 euro ordaindu
behar direla azterketa teknikoa pasa
ahal izateko. 

Kontribuzioa ordaintzeko garaia

Maiatzaren 15ean hasi zen
2008ko Ondasun
Higiezinen Gaineko

Zerga  edo kontribuzioa bezala eza-
gutzen dena borondatez ordaintzeko
epea,  maiatzaren 15etik uztailaren
4ra  bitartean.

Usurbilgo Udalak kontribuzioak
ordaintzeko epea ireki du borondatez-
ko epean.  Domiziliaturiko agiriak
uztailaren 4an (balio data) kargatuko
ditu zergapekoak aginduriko banku

kontu korrontean. 
Domiziliatu gabeko kasuetan, zer-

gapekoaren helbide fiskalera igorri
dira agiriak, epea amaitu baino lehen,
ordainketa  Kutxa, Euskadiko Kutxa
edo Guipuzcoano banketxean, berau
aurkezturik egin beharko delarik.
Ordainketa egiterakoan agiria hurren-
go urteetarako domiziliatzeko aukera
izango du.

Bestalde, zergapekoak agiriak domizi-
liatu gabe dituen kasuan, ekainaren 20a
bitartean Usurbilgo zergabilketa sailean

agindua emanez egin dezake 2008. urte-
koa  ere helbideratuko delarik.

Borondatez ordaintzeko epea
uztailaren 4a arte luzatuko da.

Zubiaurrenea, 5
Telf: 943 37 10 42

Artzabalgo zerbitzuak
kudeatzeko lehiaketa,

azken txanpan 

Amaitzear da Artzabalgo taber-
na eta gainontzeko zerbitzuak

kudeatzeko lehiaketan partehartzeko
epea (maiatzaren 7an Gipuzkoako
Aldizkari Ofizialean argitaratu ziren
oinarriak eta ordutik hasita 15 egun
naturaleko epea dute interesatuek).

Kontratuaren iraupena bi urtekoa
izango da, hitzarmena izenpetzen
den egunetik kontatzen hasita. Hala
ere, kontratuaren indarraldia urtez
urte luzatu ahal izango da, 10 urte
bete arte, kontratazio organoak hala
erabakiko balu.

Hileko 500 euroko kanona izango
da, gastu guztiak barne. 

Dena den, lehiaketarako oinarriak
udaletxean eskura daitezke: telefono
zenbakia, 943 371 951. 
E-posta: zerbitzuak.usurbil@udal.gipuzkoa.net

Zuekin, Santuenea Antzerki Taldea
Ostiral honetan, “Noeli sendagilea lanpeturik” izeneko saioa eskainiko dute

Santuenea Elkartean urtean
zehar bi gazte talde aritu dira
antzerkigintzan, irakasle

lanetan aritu den Alex Tellorekin
batera. Toki berean, “Noeli sendagi-
lea lanpeturik” antzezlana eskainiko
du taldeetako batek ostiral honetan,
maiatzak 23, 18:00etik aurrera. 

Ikasturte amaierara ailegatu dira
astero Santuenea Elkartean biltzen
diren gaztetxoen bi antzerki taldeak.
Haietako batek prestatu duen antzez-
lana ikus ahal izango da ostiral hone-
tan, maiatzak 23. 18:00etan hasiko
da emanaldia, Santuenea Elkartean.

Mendian galduta eta euriteen era-
ginez isolatuta dagoen herri txiki
batera garamatza, “Noeli sendagilea
lanpeturik” laneko istorioak. Gaixo
asko eta mediku bakarra lanean.
“Genio bereziko mediku baten lan
egun gogorra azaltzen da”, adierazi du
antzerki taldeko irakasle Alex Tellok. 

Ikasleak oso gustura dabiltza an-
tzerkigintzan. Ez dute gutxi izan, ikasi
duten guztia; beste pertsonaia baten
paperean jarri eta antzeztea,  jendau-
rrean aritzeko lotsa eta beldurra gal-

tzen laguntzea, talde lanean jarduten
ikastea... “Desinhibitu eta adierazteko
modu berriak ikasteko baliagarria da”,
gogorarazi du Tellok.

Aktore berrien harrobia badagoela
aitortzen du Tellok. Garrantzitsua iru-
ditzen zaio ordea, “antzerkia egin nahi
duenak egitea. Bila dezatela benetan
egin nahi dutena”.

Irailetik aurrera ikasturte berri bati
ekingo diete antzerki taldekoek.
Akaso, berrikuntzekin gainera. “Nik
jarraituko dut, baina agian beste ira-
kasle batekin batera”, adierazi du
Tellok.

Gaztetxoen bi antzerki taldeak urtean zehar Santuenea Elkartean
bildu ohi dira. taldeetako batek bertan eskainiko du ostiral honetako

emanaldia: “noeli sendagilea lanpeturik”. 

“Ateak zabalik” jardunaldia Zubietako Lanbide Eskolan 

Zubietako Lanbide Eskolak
"Ateak zabalik" jardunaldiak

antolatu ditu. Larunbat honetan,
maiatzaren 24an, Zubietan dagoen
Lanbide Eskola hau ezagutzeko aukera
izango dugu. Goizeko 11:00etan ireki-
ko dituzte ateak, euren eskaintzaren
berri emateko. Aurre-inskripziorako

epea, aldiz, ekainaren hasieran zabal-
duko da. Informazio gehiago nahi iza-
nez gero, 943 364600 telefono zenba-
kira deitu.

Usurbilgo Lanbide Eskolan hezkun-
tza arautua (heziketa zikloak) eta ez
arautua (langile edo langabetuentzako
ikastaroak) eman ohi da. 

Irailetik aurrera, ikasturte
berri bati ekingo diete 

antzerki taldekoek

SANTUENEKO TALDEA

Txerriki taldekoak,
jaietan pentsatzen

Lehen Kale Antzerki Eguneko
emanaldiaren ostean, ekimena-

rekin aurrera jarraitzeko borondatea
erakutsi zuten Txerriki antzerki talde-
ko arduradunek. Apirila amaieran
Sutegin bildu ziren antzerkia egiteko
gogoz ziren herritarrekin. “Obra
bakoitzarekin deialdi berri bat egingo
da”, adierazi du Tellok. Taldea osatu-
ta, Santixabeletarako emanaldia sor-
tzen eta prestatzen dabiltza. 

Zubietan, 
Udako Txokoak

Zubietako 2 eta 11 urte arteko
umeentzako udako txokoak

antolatzen ari dira Eskola Txikiko
gurasoak. Txokoak uztailean eta abuz-
tuan izango dira, Zubietan, astelehene-
tik ostiralera, 9:30etik 13:30era. Izena
emateko orria Eskola Txikian hartu,
bete eta Herri Batzarreko postontzian
(Alamandegin) bota. Izena emateko
epea maiatzaren 27an bukatuko da.
Argibide gehiago jasotzeko, jo
618700479 telefono zenbakira.

Udako jarduerak
Oiardo kiroldegian

Ikastaroak uztailaren 4-14 bitarte
eta 15-24 bitarte izango dira.

Batean (50 euro) ala bietan (100 euro)
izena eman daiteke. Bi txandak goizez
egingo dira, 10:00etatik 13:00era. 8-10
urteko nahiz 11-14 urte bitarteko hau-
rrei zuzendutako jarduerak hauek izan-
go dira: igeriketa (waterpoloa, estiloak,
lehenengo laguntzak), herri kirolak,
pilota (palaz, zesta punta, tenis, bad-
minton, frontenis), mendi bizikletekin
txangoak, esku lanak, jolasak...

Izena emateko epea ekainaren 2tik
15era izango da. Dena den, informazio
gehiago kiroldegian, 943 372 498, edo
kirolp.usurbil@udal.gipuzkoa.net hel-
bide elektronikoan.

Gimnasiako topalekuak
Gimnasiako topalekuak ere antola-

tu dituzte. Bi txandatan: ekainak 30-
uztailak 11, lehena; uztailak 14-uztai-
lak 24 bigarrena.  Txanda baterako
matrikula, 104 euro; bi txandetarako,
188 euro. Izena emateko azken
eguna: ekainak 18. Informazio gehia-
go nahi izanez gero: 943116342, 653
732 546 (Susana), 652 731 963
(Marisa).

Helduentzat ere aukera ugari
Uztailaren 4tik 24ra arte: igerile-

kuan, hastapen nahiz hobekuntza ikas-
taroak. Gimnasioan, mantentze gimna-
sia, pilates, aerobik eta Power Dunbell
ikastaroak. Izena emateko epea, ekaina-
ren 25era arte. Informazio gehiago
kiroldegian: 943 372 498 edo
kirolp.usurbil@udal.gipuzkoa.net

Udajolasen 

izena emateko epea ireki da

Usurbilgo Udalak,
NOAUA!rekin elkarlane-
an, Udajolas udaleku ire-

kiak antolatu ditu. Uztailean, herriko
haur eta gaztetxoei aisialdia giro alai
eta dibertigarrian euskaraz pasatzeko
aukera eskaini nahi zaie. Izena ema-
teko epea datorren astelehenean hasi
eta ekainaren 3an amaituko da. 

Udajolas 4-12 urte bitarteko haur
eta gaztetxoei zuzendua dago.
Uztailaren 3an hasi eta uztailaren
30ean amaituko da. Ordutegi hau
izango du Udajolasek: goizez, 9:30etik
13:30era.  

Gehienezko plaza kopurua 95 ume-
koa izango da, beraz, izena ematen
duten lehendabiziko 95ak onartuko
dira, ez gehiago. 

Izen-ematea, NOAUA!n 
Izena emateko epea, ordea, maia-

tzaren 26an hasiko da. Ekainaren 3a
bitarte, NOAUA!ren egoitzara jo
behar da izena ematera. Inskripzioa
egiteko ordutegia hauxe izango da:
astelehenetik ostiralera, 17:00etatik
19:00etara. Bordaberri kalea 3 hel-
bidean aurkituko duzue

NOAUA!ren egoitza (Antxeta jate-
txearen atzean).

Kuota, 70 euro
Ordaindu beharreko kuota 70 euro-

koa izango da baina familia ugariek 59
euro ordaindu beharko dituzte.
Ordainketa Euskadiko Kutxaren
kontu honetan egin behar da, bertan
haurraren izen-abizenak adieraziz:
3035 0140 30 1400900017.

Izena ematerakoan, ordainagiriaren
kopia eta izen-emateko orria aurkeztu
behar dira. Izen-emateko orria ikasto-
lan banatu zaie. Udaletxean eta
Sutegin ere eskura daitezke. Adi egon,
izan ere, epez kanpoko izen-ematerik
ez da onartuko inolako kasutan.

4-12 urteko haur eta gaztetxoei

zuzenduta dago Udajolas.

NORI ZUZENDUA: 4-12 urte 
bitarteko haur eta gaztetxoak. 

NOIZ: Uztailak 3 - uztailak 30.

ORDUTEGIA: 9:30-13:30.

IZENA EMATEKO EPEA: maiatzaren
26tik ekainaren 3ra (biak barne).
Astelehenetik ostiralera, ordutegi
honetan: 17:00-19:00. NOAUA!ren
egoitzan (Bordaberri kalea 3). 

KUOTA:70 euro. Familia ugarien
kasuan, 59 euro.

ORDAINKETA: Euskadiko Kutxan,
3035 0140 30 1400900017.

IZEN EMATERAKOAN, ordainagiria-
ren kopia eta izena emateko orria
ekarri behar dira. 

INFORMAZIOA: 943 360 321.

Astelehenean 
hasiko da izena emateko epea

Atentatua salatzeko

elkarretaratzea

udaletxe atarian

Maiatzaren 15ean, irudian azal-
tzen diren herritar eta ordez-

kari politikoak bildu ziren udaletxe
aurrean. Lehendakariak eta Eudelek
egindako deialdiarekin bat eginez, 15
minutuko isilunea egin zuten eguerdi-
ko 12:00etan udaletxe aurrean. Era
honetan, Legutioko (Araba) atentatua-
ren aurka antolatu zen protestarekin
bat egin zuten. Legutioko atentatua salatzeko elkarretaratzea, udaletxe aurrean.

Giro ederrean 

ospatu zen San Ixidro eguna

Meza batekin hasi zen San Ixidro
eguneko ospakizuna.

Ondoren, Andatzpe elkarteak hamai-
ketakoa eskaini zien frontoian bildu
ziren guztiei. Salda beroa, haragi egosia,
txorizoa eta ardoa banatu zuten frontoi
inguruan bertaratu zirenen artean.

Hamaiketakoa girotzeko, Gipuz-
koako Bertsolari Txapelketako txapel-

dunorde Beñat Gaztelumendi eta bere
anaia Unai aritu ziren bertsotan.

Ahari jokoak ere izan ziren fron-
toian. Hamaiketakoa dastatuz, bertso-
larien saioa jarraituz eta ahari jokoak
ikusiz igaro zuten goiza. 

Saizar sagardotegian egindako baz-
kariarekin osatu zen San Ixidro egune-
ko ospakizuna.

Atzegiren 
sentsibilizazio 

kanpaina

Adimen urritasuna duten
1.501 langileetatik 78k soi-

lik dute lanpostua enplegu arrun-
tean. Horregatik, urtero Atzegik
abian jarri ohi duen sentsibilizazio
kanpainaren aurtengo helburua
honakoa da; adimen urritasuna
duten pertsonei zuzendutako
enplegu arrunteko lan eskaintzak
gehitzea.

Atzegizale saria
Berrikuntzekin dator Atzegiren

aurtengo sentsibilizazio kanpaina.
Hemendik aurrera, urtero adimen
urritasuna duten pertsonekiko
jarrera positiboak bultzatu dituz-
ten pertsona edo entitateen ahale-
gina saritu nahi dute. Estreinakoa
Este-Deustuko Unibertsitateak
jaso zuen pasa den maiatzaren
13an. Enpresaritzako laugarren
mailako ikasle eta irakasleekin
elkarlanean aritu baitzen Atzegi
iazko ikasturtean. 

PL I S , PL A S , TX A L O TA JO L A S 9

ANE MEABEREN ANTZERKIA, EKAINAREN 7AN AGINAGAN.
4 eta 9 urte bitarteko haurrei zuzendutako ipuin 
kontaketa, 17:00etan Aginagako ludotekan.

IRRINTZI TALDEA, MAIATZAREN 31N SANTUENEAN.
Bernardo Atxagak idatzitako ipuinean oinarritutako

antzezlana da. 17:00etan Santuenea elkartean.

TXAN MAGOA, EKAINAREN 19AN KAXKOAN.
Adin guztietako publikoari zuzendutako magia 
ikuskizuna eskainiko du, 17:00etan herriko frontoian.

POTXIN ETA PATXIN, EKAINAREN 14AN ZUBIETAN.
Potxin eta Patxin pailazoak Zubietan izango ditugu 
arratsaldeko 17:30ean, Zubietako frontoian.

Larunbat honetan hasiko da Kalezarren

Plis, Plas, Txalo ta Jolas egitaraua

Udaberriarekin batera iritsi ohi
da Plis, Plas, Txalo eta Jolas,
txiki zein gaztetxoei zuzen-

dutako jolas egitaraua. Aurtengo lehen
emanaldia larunbat honetan izango da
Kalezarren. Baina hau ez da NOAUA!k
prestatu duen ekitaldi bakarra izango.
Ikus orri honetan ekainaren 19a bitar-
tean prestatu dugun egitaraua.

Kilimiska Animazio Taldearen Jolas
Txokoa 7-14 urte bitartekoei zuzendu-
ta dago. Abilezia eta trebetasunezko lau

jolasez osatzen da ikuskizuna: Saski
Ipurdi (gurpildun eserlekuaren gaineko
saskibaloi partida); Boley Salto (errake-
ta handiekin eta hankak batuta boley
partidua); Pilota Harrapaketa (satorrak
lehiakideari bere koloreko bolatxoak
harrapatzea) eta Garroteen Borroka
(pasabide batean oreka mantenduz
borrokatzea).

Larunbat honetan arratsaldeko
17:00etan Kalezarreko plazan. Eguraldi
txarra egingo balu, kaxkoko frontoian
egingo litzateke.

JOLAS TXOKOAK KALEZARREN.
Larunbat honetan, 17:00etan.

SAGARDO EGUNA, IRUDITAN

Gutxiago falta da

datorren urteko Sagardo Egunerako

Botatzaile Lehiaketan Iñaki Agirresarobe Tola nagusitu zen 

Eguraldi iragarpenak bete egin
ziren: euririk ez baina sagardoa
goian beheran. Eta halaxe izan

zen, egunez behintzat. Beste behin ere,
jendetza bildu zen Sagardo Egunean.
Askatasuna plazaren erabilerak asko
arindu ditu joan-etorriak. Eta horri
esker, lasaiago ibiltzeko aukera dago.
Bai zerbitzarien ikuspegitik eta, noski,
bisitan datorrenaren ikuspegitik. 

Txalaparta doinuekin hasi zen
Sagardo Eguna. Ugaitz Agirre eta
Ander Izeta bertsolariek, segidan,
Alkartasuna zoriondu zuten 100.
urteurrenarengatik eta Sagardo Egunaz
gozatzera animatu zituzten bisitari
denak. Segidan, taula gainera igo ziren
Alkartasuna kooperatibako ordezka-
riak. Lehen sagardo botilak ireki eta
festa batean murgildu zen herria.

ALKARTASUNAKO JOSE RAMON SARASOLA, MAIXABEL AGINAGA ETA EGUNGO LEHEN-
DAKARI JAKOBA ERREKONDOK IREKI ZITUZTEN LEHEN BOTILAK.

IÑAKI AGIRRESAROBE NAGUSITU ZEN 77,3 PUNTUREKIN. BIGARREN ARANTXA

UNANUE IZAN ZEN (75 PUNTU) ETA HIRUGARREN IKER MUGURUZA (74,5 PUNTU).

Estiloa, basoetan zerbitzatutako
neurria eta alferrik galdutako

sagardoa. Lan hori ondoen osatu
zuena Iñaki Agirresarobe Tola izan
zen. Hala ere, lehen hiruek postre
moduko sari gozoak eraman zituzten
baina irabazleak, kasu honetan Tolak,
txapel ederra. Pozik jantzi zuen eta ez
zuen egun osoan kendu.

Sagardo Botatzaileen Lehiaketan
parte hartu zutenak hauek izan ziren:
Xabier Soroa, Oxkar Santamaria, Iker
Muguruza, Kerman Errekondo,
Arantxa Unanue, Iñaki Agirresarobe
Tola, Urko Manterola, Luis Gutierrez
(kantabriarra) eta Joxe Piñas.

Nabarmentzekoa da, halaber, epai-
mahaikideek egin zuten lana: Unai
Lataillade, Mikel Bengoetxea eta
Enrike Huizi.



11Noaua! - 2008ko maiatzaren 23an

SA G A R D O EG U N A, I R U D I TA N

ARGAZKI GEHIAGO, WWW.NOAUA.COM WEBGUNEKO ARGAZKITEGIAN. BIDALI ZUREAK ERE, ETA IPINIKO DITUGU: erredakzioa@noaua.com

NOAUA! TXIKI

Bikain pasa genuen Bartzelonan

Kaixooo! DBH 4ko ikasleak
gara eta gaurkoan Bartzelo-
nara egindako ikasbidaiari

buruz hitz egitera gatoz. 

Apirilak 1, 2 eta 3 egunak han igaro
genituen, pozik, irribarrez, giro parega-
bean eta lagunez inguraturik. Esan beha-
rrik ez dago ederki pasatu genuela.
Txiki-txikitatik (2-3 urtetatik) batera
egon gara eta aurtengo bidaia hau “agur”
esateko modu bat izan da, Udarregin bizi
izan dugun etapa honi amaiera emateko. 

Goizeko 7:30ean xiri-miri artean
abiatu ginen Katalunia aldera. Han giro
eguzkitsu batekin egin genuen topo,
hasiera-hasieratik amaiera arte.
Lehenengo egunean “vela” deritzona
egin genuen Delta del Ebron. Ondoren,
hotelera abiatu ginen.

Bigarren eguna Bartzelonan pasatu
genuen. Goizean, Parc Güell-era joan
ginen, bertan Gaudik eginiko munduan
sartu ginen eta harrituta utzi gintuen.
Gero, zoologikora joan ginen eta han
bazkaldu genuen tximu, hipopotamo,
izurde eta beste hainbat animaliei begi-
ra. Arratsaldean Bartzelonatik osteratxo
bat egin genuen. Ramblan ibili ginen
mimoei begira, erosketak eginez…
Arratsean hotelera abiatu ginen eta afal-
du ondoren, diskoteka antzeko batera
joan ginen dantza egitera irakasle eta
guzti! Ederki pasatu genuen.

Azkeneko egunean Port Aventurara
joan ginen bertako atrakzioetan ibili,
sentsazio zirraragarriak bizi eta  bidaia-
ko azken momentuak pasatzera.
Askoren ustez, bidaiako momenturik

ederrenak hor pasatu genituen. Baina
esan beharra dago bidaia, bere osotasu-
nean, bikaina izan zela.

DBH 4ko ikasleak

Apirila hasieran, hiru egunez izan ziren Katalunian DBH 4. mailakoak.

Ekainaren 1ean, Ikastolaren Eguna

Ekainaren 1ean ospatuko da
Ikastolaren Eguna. Urtero

bezala, herriko frontoia izango da
guraso, ikasle eta irakasleen topale-
kua. Bazkarirako izena emateko
azken eguna, ordea, datorren asteaz-
kena izango da, hilak 28. 

Menua hauxe izango da: marisko
paella, biribilkia saltsan, San Markos

tarta, izozkia, ogia, edaria, kafea eta
kopa (txanpaina, belar likorea edo
patxarana).

Prezioak, helduentzat 18 euro,
ikasleentzat 9 euro. Izen-ematea eta
ordainketa Udarregiko idazkaritzan
egin daiteke. Argi utzi nahi da maia-
tzaren 29tik aurrera ez dela bazkari-
rako txartelik salgai izango.

Gurasoentzat 
bi hitzaldi interesgarri

Hitz-Aho guraso elkarteak bi
hitzaldi antolatu ditu.

Lehena, datorren astelehenean izango
da, hilak 26, arratsaldeko 17:00etan
ikastolako erdiko aretoan.
“Komunikabideen eragina gure seme-
alabengan” hitzaldia eskainiko du
Juan Carlos Alonso psikologoak.

Hurrengo egunean, maiatzak 27,
“Nola estimulatu gure seme-alabak
ikasketen aurrean” hitzaldia eskainiko
du Joxe Amiama psikopedagogoak.
Maiatzaren 27an, asteartea, arratsaldeko
17:00etan ikastolako erdiko aretoan.

Bi hitzaldietan, haurtzaindegi zerbi-
tzua egongo da.

PIL-PILEAN

Ekainaren 15ean,
bigarren eskuko

azoka Dema plazan

Errauste planta jarri nahi duten 
kokalekuraino mendi martxa

Larunbatean amaituko da birziklapenari eta

ingurumenari buruzko erakusketa Urbil saltokian

Lasarte-Oria Bizirik, Zubieta
Lantzen eta Usurbil Bizirik elkar-

teek antolatuta, mendi martxa egin
zuten larunbatean Zubietako gainetan
egin asmo duten errauste plantaren
kokalekuraino. 

Lasarte-Oriatik abiatu zen martxa.

Errebote plazan, zubietarrak batu ziren
mendi martxara. Handik, errauste
plantaren balizko kokalekuraino jo
zuten. Egitasmo honen aurrean alterna-
tibak badirela berretsi zuten, materia
organikoen gaikako atez ateko bilketa,
esate baterako. Argazkia: Txintxarri. 

Argia eta ura bezalako oina-
rrizko baliabideak gehiegi ez
xahutzeko gomendioak

eman eta oro har, ingurumena zaintze-
ra deitzen du Urbilen antolatu berri
den erakusketak. Foru Aldundiak,
Eroskik, Aztik eta Emaus Fundazioek
elkarlanean zabaldu zuten duela bi
aste. Berrerabilpena bultzatzeko eki-
menik ere ez da falta bertan. Hala,
liburuak biltzen ari dira beharrean
diren herrialdeetara bidaltzeko.
Haurrei zuzendutako birziklapenari
buruzko tailerrak ere antolatu dituzte;
astegunetan, 17:30-20:30 artean.
Larunbatetan, 12:00-14:00 artean eta
17:30-20:30 artean. Erakusketa larun-
bat honetan amaituko da.

Erabilitakoa zaborretara bota-
tzea eragotzi eta berrerabilpe-

na sustatu asmoz, San Markos
Mankomunitateak bigarren eskuko
azokak antolatuko ditu datozen
asteetan, eremuko hamar udalerri-
tan. Usurbilen, ekainaren 15ean
izango da. Azokan jarriko diren sal-
menta postuak erreserbatzeko
aukera dute norbanako edota talde
zein elkarteek. Izena ematea zabalik
dago jada.

Salmenta posturen bat erreserba-
tu nahi duenak, aldez aurretik
izena eman beharra du. Internet
bidez, www.merka2sanmarcos.org
atarian. Telefonoz, 943 670 249
zenbakian, astegunetan 9:00-18:00
artean deituta. Eperik egon ez
arren, erreserbak azoka eguna
baino dezente lehenago egitea
gomendatzen dute antolatzaileek. 

Erakusketa Urbilen aurkituko duzue. Larunbat honetan amaituko da.

PI L-P I L E A N

Sutagar, Kaotiko, Etsaiak, Naizroxa,

Dj Bull eta Garraxiren kontzertuak

Abiadura Handiko Trena
Gelditu! plataformakoek dena

prest zuten. Donostiako Udalarekin
ere hitz eginda zegoen. Baina azken
orduan arazoak egon dira hiriburuko
udalarekin eta,  horregatik, AHT
Gelditu! plataformakoek Usurbilera
ekarri dute maiatzaren 31ko jaialdia. 

Puntako taldeak hurbilduko dira
gure artera: Sutagar, Kaotiko, Etsaiak,
Naizroxa, Dj Bull eta Garraxi musika
taldeak. Gaueko 20:30ean hasiko da
eta goizaldera arte luzatuko da
makro-jaialdia. 

Askatasuna plazan bokatak erosteko
eta edatekoa eskuratzeko txosna jarri-
ko dute AHT Gelditu! Elkarlanekoek.
Sarrerak egunean bertan 13 eurotan
eskura daitezke. Aldez aurretik erosiz
gero, 11 eurotan. 

maiatzaren 31ko jaialdiak bi
eskenatoki izango ditu; egunez,

donostia eta gauez, usurbil.

AHT Gelditu! Bira Usurbilen amaituko da

Abiadura Handiko Trenak kal-
tetuko lituzkeen herrietatik
bira antolatu du AHT

Gelditu! Elkarlanak. Maiatzaren 4an
abiatu zen Kortesen Gelditour izeneko
informazio eta AHTren aurkako alda-
rriaren ibilbidea. Kamioiez egindako
bira, maiatzaren 31n amaituko da;
Usurbilen ospatuko den kontzertu jaial-
diarekin.

AHTri aurkakotasuna erakutsi, inpo-
saketari ezetz esan eta garraio, lurralde
antolaketa eta gizarte ereduen inguruko
herri eztabaida sustatzea dira, AHT
Gelditu! Elkarlanak abian duen
Gelditour ekimenaren helburu nagu-
siak. Haien esanetan, Abiadura
Handiko Trena martxan jartzeak kalte
ugari eragingo lituzke; horien artean,
Ama Lurrari eginikoa, konponezina. 

Araba, Bizkaia, Gipuzkoa eta
Nafarroako hainbat herri eta eskualde

bisitatuko ditu Gelditour birak. Eta hala
jarraituko du maiatzaren 31 arte. Egun
horretan finkatu baitute antolatzaileek
Gelditourren amaiera Donostian.
Egunez iragarrita dauden ekitaldiak
hiriburuan egingo dira; baina gaueko
kontzertua, ordea, Usurbilen. 

Kontzertua Usurbilen ospatzeko arra-
zoia Donostiako Udalaren jarrera izan
da. Trinitate plazan kontzertuak egiteko
baimena ukatu baitzaie antolatzaileei.
Hortik dator, Gelditour ekimen erral-
doiaren amaierako kontzertuak
Usurbilen ospatzeko asmoa. 

Zaldibian, 900 metroko luzera eta 80 metroko garaiera 
duen biaduktua aurreikusi da. 

Maiatzaren 31n Sutagar, Kaotiko eta Etsaiak taldeak arituko dira frontoian

“Ornitorrinkus” 

ikuskizuna, ekainean

AHT Gelditu! Elkarlanak antola-
tutako jaialdia tarteko,

NOAUA! Kultur Elkarteak maiatzaren
31rako antolatutako “Ornitorrinkus”
ikuskizuna ekainaren 21ean egingo da. 

Judith Monterok (saxofoi sopranoa,
altua, tenorra eta baritonoa), Maialen
Lujanbiok (testu idatziak, bertsoak eta
ahotsa) eta Xabier Erkiziak (musika
esperimentala, soinuak) parte hartzen
dute ikuskizunean.

“ornitorrinkus” ikuskizuna

ekainaren 21ean egingo da.

I Z E R D I PAT S E TA N

Larunbat honetan, denok Atanora
Herriarteko Txapelketan, Donostia izango da Usurbilgo aurkaria

Erakustaldia. Hori izan zen
Usurbilgo pilotariek
Azkoitiako Gurean eskaini

zutena. Usurbildik 2 eta 1eko aban-
tailarekin joan ziren baina zaila ikus-
ten zen Azkoitian nagusitzea. Usteak
erdia ustel eta usurbildarrak erakus-
taldia eskaini zuten. 0-3 irabazi eta
orain Donostiaren aurka jokatu
beharko dute azken laurdenetako
norgehiagoka. Larunbat honetan,
Atano pilotalekuan.

Pilotazaleak gozatzen ari dira.
Aspaldiko partez, Usurbil lan ederra
osatzen ari da. Lasarte-Oria eta
Azkoitia taldeak atzean utzi dituzte,
maila ona erakutsiz. Baina ez dira
horrekin konformatzen. Aurrera egin
nahi dute eta orain Donostia izango

da aurkaria. Aurkari gogorra, ezbairik
gabe. 

18:00etan, Atano pilotalekuan
Baina usurbildarrak konfidantza

osoz ari dira jokatzen eta lesiorik ez
bada tartean, gogor arituko dira larun-
bat honetan, arratsaldeko 18:00etatik
aurrera Atano pilotalekuan. 

Joko ona erakusten ari dira

maila guztietako pilotariak.

MAIATZAK 23 OSTIRALA, 19:00
AGINAGAKO FRONTOIAN
Jubenilak
Iraola-Manterola  (Amezketa)
Makazaga-Ostolaza  (Usurbil)

Nagusiak
Goñi-Elizalde (Errenteria)            
Arregi-Barberena (Txaruta)

Mujika -A. Galarraga (Bidegoian)   
Dominguez-Apezetxea (Usurbil-Añorga)

MAIATZAK 24 LARUNBATA, 10:30
AGINAGAKO FRONTOIAN
Jubenilak
Xabi-Perez (Zaramaga)                   
Etxaide-Calvo (Iruñea)

Odriozola-Irastorza (Oiartzun)        
Valencia-Artutx (Burlata)

Nagusiak 
Olangua-Resano (Iruñea)               
Goikoetxea-Mendia (Beasain)

MAIATZAK 25 IGANDEA, 10:30
AGINAGAKO FRONTOIAN
Nagusiak
Urtasun-Azanza (Iruñea)                
Vicente-Boto (Zaramaga)

Jauregi-Berroeta (Maeztu)               
Andueza-Epelde (Azkoitia)

Agirrezabala-Urdanpilleta (Oiartzun)  
Atxotegi - Loiola  (Elgoibar)           

XXXVI. Pilota Txapelketa, asteburu honetako partidak

Usurbil FT taldearen batzarra, 

larunbat honetan Sutegiko auditorioan

Erreleboa aurkitzeko saiakera
batzuk egin dira. Gurasoekin bi

bilera egin dira baina arazoak hor
jarraitzen du. Badirudi ez dagoela
inor futbol taldeko zuzendaritzan sar-
tzeko prest. Dena den, gaiak duen
garrantzia ikusita, ez-ohiko batzarra
antolatu du Usurbil FT taldeak.
Bilera aste honetan egingo da, maia-

tzaren 24an, Sutegiko areto nagusian,
eguerdiko 12:00etan.

Egungo zuzendaritzak uda baino
lehen ziurtatu nahi du erreleboa.
Hartara, uda ondorenean lan talde
berri batekin hasiko litzateke denbo-
raldi berria. Egungo zuzendaritzak
arduraz jokatuko du eta, trantsizio
garaian, laguntzeko prest azaldu da.

Asteburuko 
pilota emaitzak

UDABERRI LAUTERDIKO TXAPELKETA
Eskuz Banaka Kadeteak, Hernanin
Imanol Zinkunegi 22   
Garmendia (Hernani) 18 

UDABERRI LAUTERDIKO TXAPELKETA
Eskuz Banaka Jubenilak, Igeldon
Josu Ostolaza   16   
Urruzmendi (Igeldo) 22 

URRETXUKO TXAPELKETA
Eskuz Banaka Jubenilak
Josu Ostolaza   18   
Kruz (Urretxu) 14 

USURBILGO XXXVI TXAPELKETA
Jubenilak
Golosabel - Zendoia (Azkoitia)  22        
Arruti - Egiguren (Usurbil) 14            

Ugarte - Etxeberria (Andoain)     11        
Urruzmendi - Olasagasti (Igeldo) 22       

Nagusiak
Etxaniz - Bengoetxea (Eibar)  22  
Irazustabarrena - Zinkunegi (Usurbil) 2      

Odriozola - Yeregi (Azpeitia)   22        
Barreros - Goikoetxea (Lazkao) 9

HERRIARTEKO PILOTA TXAPELKETA

AZKEN LAURDENAK

Maiatzak 24 larunbata, 18:00
Donostiako Atano III Pilotalekuan

KADETEAK

Manzisidor-Zinkunegi (Donostia)
Xabier Santxo-Markel Galarraga     

JUBENILAK

Fernandez-Arzelus (Donostia)
Imanol Esnaola-Eñaut Esnaola

NAGUSIAK

Baez anaiak (Donostia)
Enrike Huizi-Jabier Santxo  

INGO AL DEU?

Maiatzak 22, osteguna
Gil, Kale Nagusia 24, Lasarte

Maiatzak 23, ostirala
Acha-Orbea, Hipodromoa 6, Lasarte

Maiatzak 24, larunbata
De Miguel, Kale Nagusia 32, Lasarte
Oa, Kontseju Zarra 11, Usurbil*

Maiatzak 25, igandea
De Miguel, Kale Nagusia 32, Lasarte

Maiatzak 26, astelehena
Urbistondo, San Frantzisko 1, Lasarte

Maiatzak 27, asteartea
Orue, Jaizkibel plaza 2, Lasarte

Maiatzak 28, asteazkena
De Miguel, Kale Nagusia 32, Lasarte

Maiatzak 29, osteguna
Rodriguez, Nagusia 42 atz Lasarte

Maiatzak 30, ostirala
Gil, Kale Nagusia 24, Lasarte

Maiatzak 31, larunbata
Rodriguez, Nagusia 42 atz Lasarte
Iturralde, Borda Berri 1, Usurbil*

Ekainak 1, igandea
Rodriguez, Nagusia 42 atz Lasarte

GOARDIAKO FARMAZIA,GAUEZ
Correa Farmazia (22:00-09:00), Perkaiztegi
kalea, 8 Hernani 943 33 60 22
*Usurbilen, soilik eguerdira arte

ASTEGUNETAN
Zubieta-Donostia

7:55*/ 9:30(T) / 13:15(T)
14:35*(T) / 19:15(T)                   

Donostia-Zubieta
(Gipuzkoa plazatik)

7:15* /9:00 / 12:45(T) 
13:45* /18:45 

LARUNBATETAN
Zubieta-Donostia

8:15(T) / 12:45  
15:15(T) / 21:35(T)

Donostia-Zubieta
(Gipuzkoa plazatik)

12:15(T) / 14:30(T) / 21:00(T) 

JAI EGUNETAN
Zubieta-Donostia

11:25(T) / 13:30(T) 
15:30(T) / 21:35 (T)

Donostia-Zubieta
(Gipuzkoa plazatik)
11:00(T) / 13:00(T) 
15:00(T) / 21:00 (T)

Zubieta-Donostia 
TST autobusak

T: Autobus aldaketa beharrezkoa da
*: Eskola egunetan /  Tf. 943 36 17 40

Eguneko goardiako farmaziak

INGO AL DEU?

Maiatzak 21, asteazkena
- Berako Musika Eskolako ikasleak
Sutegin, 18:00etan.
- Hitzaldia: “Nekazaritza, elikagaiak
eta osasuna”. Sutegin, 19:30ean.
Antolatzailea: Alkartasuna.

Maiatzak 23, ostirala
- “Noeli sendagilea lanpeturik”,
Santuenea elkartean antzerki saioa,
sarrera doan. Ordua: 18:00etan.
Antolatzailea: Santuenea Elkartea.
- Eskola Kiroleko argazkien ema-
naldia. Sutegin, 18:00etan.
Antolatzailea: Udarregi ikastola.

Maiatzak 24, larunbata
- Sagarrondoen izurri eta gaixota-
sunak, 9:00etan Sutegin hitzaldia,
Aitor Etxeandiaren eskutik.
Antolatzailea: Alkartasuna.
- Plis, Plas, Txalo ta Jolas
Kalezarren, “Jolas txokoak”,
17:00etan plazan. 7-14 urte bitarte-
koentzat. Antolatzailea: NOAUA!

Maiatzak 28, asteazkena 
- Felix Aizpurua VII. Literatura
Lehiaketako sari banaketa,
18:00etan Sutegin. 

Maiatzak 30, ostirala 
- “Birusak erasoka datorzkigu”
antzerkia, 18:00etan frontoian.
Hitz-Ahok eta Kutxak antolatuta.
Sarrera, doan. 
- “Ogirik gabe etorri zen semea”
antzerkia, 22:30ean Sutegin, Hitz-
Ahok eta Kutxak antolatuta.
Antzezlea, Edurne Agirrezabala.
Sarrera, doan. 

Agenda

Igande honetan, hilak 25, era-
kusketa ikusteko azken eguna

izango da. Bisita egunak eta orduak
hauek dira: Astelehenetik ostirale-
ra, 18:00-20:00. Larunbatetan,
12:00-14:00 / 18:00-20:00.
Igandean, 12:00-14:00.

“Hotsez hots” erakusketa

Maiatzaren 27an egingo da
konpostajeari buruzko hitzaldia 

Maiatzaren 6an lagun asko
bildu ziren Sutegin. Egun

horretan, konpostajeari buruzko
hitzaldia iragarrita zegoen. Baina
Kutxa eta Elhuyarren arteko gaizki-
ulertze baten ondorioz, hizlaririk ez
zen etorri eta ez zen hitzaldia egin.
Datorren astean, maiatzak 27 astear-
tea egingo da hitzaldia, 19:00etan
Sutegin. Einean Guraso Eskolak anto-
latu du hitzaldia, Udalaren laguntzaz.

Gai organikoa ez dugu zabortzat
hartu behar, hau da, konpost bidez
erraz berrizta daitekeen gaitzat hartu
behar dugu. Ideia hau eta beste batzuk
landuko ditu Elen Mendiola
Donostiako Ingurumen Baliabideen
Etxeko zuzendariak Sutegin eskainiko
duen hitzaldian.

Einean Guraso Eskolak eta Udalak
antolatu duten hitzaldia 19:00etan
hasiko da. Sarrera doan.

Datorren astean,

Kultur Astea Zubietan

Maiatzaren 26tik ekainaren
1erako astean hainbat kul-
tur ekintza antolatu ditu

Zubietako Eskola Txikiko guraso elkar-
teak, herriko beste elkarte batzuen
laguntzarekin. Bestetik, maiatzaren
31n kantu afaria egingo da Zubietako
frontoian. Sortzen diren etekinak Olatz
Altunari laguntzeko bideratuko dira. 

Kultur Astea datorren astelehenean
hasiko da, maiatzak 26. 17:30etik aurre-
ra, Eskola Txikiko musika taldearen
musika ekitaldia eta disko-festa.

Asteartean, maiatzak 27, 18:00etatik
aurrera bonsai erakustaldia. Ordu bere-
an, umeentzako euskarazko filma, fron-
toi atzeko lokal berrian.

Asteazkenean, maiatzak 28, 18:00etan
Pilar Seminario psikologoak "Otor-
duetan sortzen diren gorabehera emo-
zionalak" hitzaldia emango du.

Ostegunean, maiatzak 29, Emausek
bidezko merkataritzaren inguruko tai-
lerra eskainiko du 18:00etan frontoi
inguruan.

Ostiralean, maiatzak 30, Eskola
Txikira ipuin kontalaria etorriko da
17:00etan, eta 18:00etan nesken pala-
ren eta Joko Garbiren erakustaldia
emango dute frontoian. Segidan, txoko-
latada egongo da.

Astebururako, berriz, in-line patinaje
ikastaroa antolatu dute.

Maiatzaren 31n kantu afaria 
Maiatzeko azken egunerako kantu

afaria antolatu du Zubieta Pilota
Elkarteak. Frontoi estalian bapo afaltze-
az gain kantatzeko aukera ere izango da
eta soinu-joleak lagunduko du horretan.
Menua mundiala izango da: sarrerako-
ak, arrain zopa, txuleta eta entsalada,
kafea, postrea, kopa eta purua. Helduek
24na euro ordaindu beharko dute eta
gazteek 12 euro; jasotako dirua Olatz
Altunari laguntzeko izango da.
Txartelak maiatzaren 25a baino lehen
eskuratu behar dira Barazar, Alamandegi
eta Usurbilgo Txiriboga tabernetan.

Herri afarian jasotako dirua Olatz
Altunari laguntzeko izango da.

GAZI, GOZO, GEZA

ETXEBIZITZA

- Zubietan alokairuan pisu bat hartuko nuke urte
osorako. 675709894

- Baserri bat hartuko genuke errentan bi lagunek.
656 703 814.

- Kaskoan pisu bat alokatzen dugu, garajea dauka.
Abala eskatzen da. Deitu 19:00etatik 21:00ra
607582968 telefonora.

- Santuenea auzoan hirugarren pisua salgai, guztiz
amueblatua, 50m ditu. Gela bakarrekoa,
sukalde, sala eta komuna oso argia da.
161.000 euro. 675709914.

- Zubietan 75 metro karratuko etxebizitza salgai.
2 logela, sala, komun bat, trastero txiki bat eta
sukalde handi bat. Kanpokaldera ematen du
etxe osoak eta bizilagunentzako aparkalekua
dauka. 195.000 euro. 690290981.

- Baserri bat alokatu nahi nuke, Zubietan,
Aginagan edo Usurbilen. 630 274 906.

- Pisu bat salgai Kaxkoan, 3 logela, igogailua, balkoi
luzeak eta ganbara dituena. Dena berritua eta
amueblatua. 49.800.000 pta. 657 71 13 35. 

- Usurbilen etxebizitza salgai. 3 logela, sala, komu-
na, sukaldea, bi balkoi, igogailua, ganbara.
Kaxkoan. 607 924 407.

- Usurbilen etxebizitza salgai. Sukaldea, jangela,
egongela, bi logela eta komuna. Dena amue-
blatua eta egoera onean. Agentziarik ez.
600645629

-Pisua salgai Atxegalden. 4 logela, bi komun,
sukaldea, egongela eta trasteroa. Berritua.
51.000.000 pezeta. 696 693 710.

-Etxebizitza salgai. 86m karratu erabilgarriak +
13m karratu balkoi(eguzkitsua), 3 logela, bai-
nua, komuna, kalefazioa, trasteroa eta igogai-
lua. 318.000 euro. Tf: 688670561.

- Apartamentu-duplex rustikoa saltzen du parti-
kularrak. Zubietan Elizaren ondoan dago eta
etxebizitza sartzeko moduan dago. 245.000
euro. 678084020.

- Etxea salgai Kale Nagusian. 90 m. Igogailua,
garajea, trasteroa. 943361383. 

- Pisua salgai. Santuenean, 16 zbkia  4. pisua, 30
milioitan (negoziagarria). 667802888. 

- Usurbilen bi logelako etxe bat daukagu salgai.
666 539284.

- Pisu bat edo etxe bat alokatu nahiko nuke.
650082049.

- Pisua alokatuko nuke Usurbilen. 661 702 708.
- Etxe berria salgai kaxkoan. 3 logela, bainua,

komuna, sukaldea, egongela eta trasteroarekin.

685731792.

SALEROSKETAK / GARAJEAK

- Usurbilen alokairuan hartzeko garaje baten bila
gabiltza. Furgoneta bat sartzeko modukoa izan
behar du. 647299299.

- Volswagen California bat daukagu salgai. 92.
urtekoa, 2400eko motorra, konpondu berria...
650004264 edo 943243379.

- Citroen Picasso Diesel salgai. 4 urte.  617 24 26
60 (Nere).

-Hiru ateko Honda Civic salgai. Beti garajean
egondakoa. 620625823.

-5 urte dituen Renault Megane Coupe bat daukat
salgai. 637 760 852.

LANPOSTUAK

Lan-eskaintzak
- Antxetan zerbitzaria behar da. Astelehenetik

ostiralera, 12:00etatik 16:00etara. Nominan
jartzen diona ordainduko zaio. 943 37 03 44.

- Astean 3 edo 4 egunez eta egunean 3 orduz (goi-
zez ahal bada) pertsona helduak zaintzeko eta
etxeko lanak egiteko emakume euskaldun
baten bila gabiltza. Ordutegian flexibilitatea
izatea eta auto propioa izatea baloratuko da.
607233255 / 616273785.

- LH edota DBHko ikasleei klase partikularrak
emateko prest egongo al zinateke? Udarregi
ikastolan, lan hori beteko luketen pertsonekin
zerrenda bat osatzen ari gara. Interesatuak pasa
Ikastolatik.

- Astean bi egunetan etxeko lanak egin eta tarte-
ka umea zaintzeko pertsona baten bila nabil.
627278907.

- DBHko klase eta batez ere matematikako klase
partikularrak emateko pertsona euskaldun
baten bila nabil. 670573438.

Lan-eskaerak
- DBHko klase eta batez ere matematikako klase

partikularrak emateko pertsona euskaldun
baten bila nabil. 670573438.

- Sukaldaria naiz, goizez egingo nuke lan,
Usurbilen bizi naiz. Autoa dut. Esperientzia
asko: 669243437

- Etxeko lanak egiteko edo haur zein pertsona hel-
duak zaintzeko eskaintzen da pertsona bat.
671884360.

- Neska bat eskaintzen da umeak zaintzeko zein
etxekolanak egiteko. Egun osoko disponibili-

tatea. 679742413.
- Portalak eta eskailerak garbitzeko neska bat

eskaintzen da. Esperientzia horrelako lanetan.
690 784 113.

- Etxeko lanak egiteko edo pertsona helduak
zein haurrak zaintzeko emakume bat eskain-
tzen da. 620 646 769.

BESTELAKOAK / GALDUTAKOAK

- 1,5 metroko somierra eta koltxoia salgai. 943 36
65 89 telefono zenbakian.

- Sagardo Egunean Nintendo DS lite gris bat
galdu genuen bolatokian. Eskertuko da itzul-
tzea. 943372151.

- Usurbilen edo inguruan belardiak behar dira
belarra ontzeko. Tlf: 607 45 70 04. 943 36 60
40. Dani.

- Musika ekipo bat salgai: mahaia, etapak, ahots
efektuak... egokia talde baten lokalean jartze-
ko. Larra DJ 615713204.

- Euskal arrazako bi pottoka salgai: kalifikatuak
eta udaberrian umea egingo dutenak.
653719176.

- Pottokak salgai, kalifikatuak eta subentzioa jaso-
tzen ari direnak beraien moxal jaioberriekin
eta urtebeteko behorra. Tf: 626 220925

- Martxoaren 15ean zilar kolorezko eskumuturre-
koa brazalete itxurakoa galdu nuen.
Barrukaldean "uno d 50" jartzen du. 943 36
52 61

- Martxoak 9an Usurbilgo frontoian xira txuri-
gorri bat galdu dut. 943130036.

- Otsailaren 24an Igeldo inguruan Pastor Aleman
eme gazte bat galdu dugu. Bikote batek hartu
zuela uste dugu. Txipa eta identifikazio plaka
ere badauzka.  943210330.

-Naranja eta gorri koloreko bi raketa galdu ditu-
gu; bat handia, bestea txikia. 692 837 951.

- Abenduaren 4an giltzak galdu nituen giltzatako
beltz batekin. Aurkitu badituzu: 685 72 56 81.

-Usurbilgo gazte kuadrila bat gara eta lokal bat
alokatu nahi genuke herrian. 943360744.

- Kotxeko aulkitxoa salgai. Maxi Cosi Priori XP.
80 euro, erdi prezioan. 652 764 620.

- Egurrezko aulkiak salgai. Aritz egurrez egini-
koak. 943 36 20 49.

- Bigarren eskuko trikitixa bat erosiko nuke.
656 76 52 13.

- Argazki zaharrak berritzen eta txukuntzen
dira. Baita  bideoak editatu ere. 617 242 660/
zapore@euskalnet.net

Zorionak Ekiñhe!     
Maiatzaren 18an
egin zenituen urte-
ak baina ez gara
ahaztu. Zorionak
eta muxu handi bat
aita, ama eta
Xubanen partez!

Zorionak Julen!
Maiatzaren
26an 7urte
egingo dituzu,
ondo pasa eta
muxu handi bat
etxeko 
guztien partez!

Zorionak
amona!
Asteartean egin
zenituen urte-
ak. Zorionak
eta muxu bat
zure biloba eta
birloben partez!

Zorionak
Oier!
Zorionak eta
muxu handi 
bat etxeko 
guztien partez
gure pirata 
gaiztoari!






